
O‘ZBEKISTON 
QONUNCHILIGI TAHLILI 

ILMIY-TAHLILIY JURNAL
2025-YIL 4-SON

ОБЗОР 
ЗАКОНОДАТЕЛЬСТВА 

УЗБЕКИСТАНА
НАУЧНО-АНАЛИТИЧЕСКИЙ ЖУРНАЛ

2025 ГОД № 4

UZBEKISTAN LAW 
REVIEW

SCIENTIFIC ANALYTICAL JOURNAL
2025 ISSUE 4

ISSN 2181-8118

DOI: 10.51788/TSUL.UZLAWREV.

Content
Registration

VOLUME 2 / ISSUE 4 / 2025

DOI: 10.51788/TSUL.UZLAWREV.2.4.



2  O‘ZBEKISTON QONUNCHILIGI TAHLILI / ОБЗОР ЗАКОНОДАТЕЛЬСТВА УЗБЕКИСТАНА / UZBEKISTAN LAW REVIEW ISSN 2181-8118

2025-YIL 4-SON
VOLUME 2 

ISSUE 4 / 2025

TAHRIR HAY’ATI

BOSH MUHARRIR
S. Gulyamov – Toshkent davlat yuridik universiteti Kiber huquq kafedrasi mudiri, 

yuridik fanlar doktori, professor

TAHRIR HAY’ATI A’ZOLARI
I. Rustambekov – Toshkent davlat yuridik universiteti O‘quv ishlari bo‘yicha 

prorektor, yuridik fanlar doktori, professor – bosh muharrir o‘rinbosari
Sh. Xoʻjayev – Toshkent davlat yuridik universiteti Intellektual mulk huquqi 

kafedrasi mudiri, yuridik fanlar bo‘yicha falsafa doktori – mas’ul muharrir
O. Oqyulov – Toshkent davlat yuridik universiteti Fuqarolik huquqi kafedrasi 

professori, yuridik fanlar doktori
A. Ener – Turkiyaning Anqara Haci Bayram universiteti dotsenti, Energetika 

nizolari arbitraj markazi bosh kotibi o‘rinbosari, yuridik fanlar doktori
M. Bungenberg – Saarlend universiteti Yevropa instituti direktori, yuridik fanlar 

doktori
S. Tatar – Turkiyaning Anqara Yildirim Boyazid universiteti professori, yuridik 

fanlar doktori
J. Peeroo – Sarbonna Universiteti professori, Stone 36 yuridik �irmasi advokati, 

yuridik fanlar doktori
B. Musayev – Toshkent davlat yuridik universiteti Xalqaro xususiy huquq fakulteti 

dekani, yuridik fanlar doktori, professor 
Sh. Saydullayev – Toshkent davlat yuridik universiteti Ommaviy huquq fakulteti 

dekani, yuridik fanlar nomzodi, professor
D. Habibullayev – Toshkent davlat yuridik universiteti Fuqarolik protsessual va 

iqtisodiy protsessual huquqi kafedrasi mudiri, yuridik fanlar doktori, professor
S. Bozorov – Toshkent davlat yuridik universiteti O‘quv-uslubiy boshqarma 

(Regitrator o�is) boshlig‘i, yuridik fanlar doktori, professor
I. Bekov – Toshkent davlat yuridik universiteti Konstitutsiyaviy huquq kafedrasi 

mudiri, yuridik fanlar doktori, professor
V. Ergashev – Oʻzbekiston Respublikasi Prezidenti huzuridagi Qonunchilik va 

huquqiy siyosat instituti direktor o‘rinbosari, yuridik fanlar doktori, professor
Sh. Joldasova – O‘zbekiston Respublikasi Oliy Majlisi huzuridagi Qonunchilik 

muammolari va parlament tadqiqotlari instituti bosh ilmiy xodimi, yuridik fanlar 
bo‘yicha falsafa doktori

О. Xazratqulov – Toshkent davlat yuridik universiteti Xalqaro xususiy huquq 
kafedrasi mudiri, yuridik fanlar nomzodi, professor

D. Suyunova – Toshkent davlat yuridik universiteti Jinoyat-protsessual huquqi 
kafedrasi professori, yuridik fanlar doktori 

D.Mahkamov – Toshkent davlat yuridik universiteti Ekologiya huquqi kafedrasi 
professori, yuridik fanlar doktori 

D. Babadjanova – Toshkent davlat yuridik universiteti Fuqarolik huquqi 
kafedrasi professori v.b., yuridik fanlar doktori

A. Matmurodov – Toshkent davlat yuridik universiteti Sud, huquqni muhofaza 
qiluvchi organlar va advokatura kafedrasi dotsenti, yuridik fanlar bo‘yicha falsafa 
doktori

E. Rahmatov – Toshkent davlat yuridik universiteti Xususiy huquq fakulteti 
yoshlar masalalari va maʼnaviy-maʼri�iy ishlar bo‘yicha dekan o‘rinbosari, yuridik 
fanlar bo‘yicha falsafa doktori, dotsent

M. Turdialiyev – Toshkent davlat yuridik universiteti Xalqaro xususiy huquq 
kafedrasi mudiri o‘rinbosari, yuridik fanlar bo‘yicha falsafa doktori

MUASSIS: TOSHKENT DAVLAT 
YURIDIK UNIVERSITETI

“O‘zbekiston qonunchiligi tahlili” 
ilmiy-tahliliy jurnali O‘zbekiston mat-
buot va axborot agentligi tomonidan 
2014-yil 21-iyulda 02-0074-sonli 
guvohnoma  bilan davlat ro‘yxatidan 
o‘tkazilgan. 

Jurnal O‘zbekiston Respublika-
si Oliy ta’lim, fan va innovatsiyalar 
vazirli gi huzuridagi Oliy attestatsiya 
komissiyasi jurnallari ro‘yxatiga kiri-
tilgan.

Mualli�lik huquqlari Toshkent 
davlat yuridik universitetiga tegishli. 
Barcha huquqlar himoya langan. Jurnal 
material laridan foydalanish, tarqatish 
va ko‘paytirish muassis ruxsati bilan 
amalga oshiriladi.

Nashr bo‘yicha mas’ul:
O. Choriyev

Muharrirlar: 
E. Mustafayev, Y. Yarmolik, 
Y. Mahmudov, K. Abduvaliyeva, 
F. Muhammadiyeva, M. Sharifova, 
Sh. Beknazarova, E. Sharipov

Musahhih:
M. Tursunov

Texnik muharrir:
U. Sapayev

Dizayner:
D. Rajapov

Tahririyat manzili:
100047. Toshkent shahar, 
Sayilgoh ko‘chasi, 35.
Tel.: (0371) 233-66-36 (1169)

Veb-sayt: lawreview.uz
E-mail: uzlawreview@tsul.uz

Nashriyot litsenziyasi
№ 174625, 29.11.2023-y.

Jurnal 2025-yil 24-dekabrda
bosmaxonaga topshirildi. 
Qog‘oz bichimi: A4. 
Shartli bosma tabog‘i: 9,5. 
Adadi: 100. Buyurtma: № 211.

Bosmaxona litsenziyasi
29.11.2023 № 174626

TDYU bosmaxonasida chop etildi.
Bosmaxona manzili: 
100047. Toshkent shahri, 
Sayilgoh ko‘chasi, 37.

© Toshkent davlat yuridik 
universiteti



3 O‘ZBEKISTON QONUNCHILIGI TAHLILI / ОБЗОР ЗАКОНОДАТЕЛЬСТВА УЗБЕКИСТАНА / UZBEKISTAN LAW REVIEW ISSN 2181-8118

2025-YIL 4-SON
VOLUME 2
ISSUE 4 / 2025

УЧРЕДИТЕЛЬ: ТАШКЕНТСКИЙ 
ГОСУДАРСТВЕННЫЙ 
ЮРИДИЧЕСКИЙ УНИВЕРСИТЕТ

Научно-аналитический журнал 
«Обзор законодательства Узбеки-
стана» зарегистрирован Агентством 
печати и информации Узбекистана 
21 июля 2014 года с удостоверени-
ем  № 02-0074.

Журнал включён в перечень 

Ответственный за выпуск:
О. Чориев

Редакторы: 
Е. Ярмолик, И� . Махмудов, 
Э. Мустафаев, К. Абдувалиева, 
Ф. Мухаммадиева, М. Шарифова, 
Ш. Бекназарова, Э. Шарипов

Корректор: 
M. Турсунов

Технический редактор: 
У. Сапаев 

Дизайнер:
Д. Ражапов

Адрес редакции:
100047.  Город Ташкент, 

QAYTA TIKLANUVCHI ENERGIYA MANBALARIDAN 
FOYDALANISHDA SUNʼIY INTELLEKTNING OʻRNI: 

AQSH, YEVROPA ITTIFOQI VA OʻZBEKISTON 
QONUNCHILIGI MISOLIDA

Sadikova Dilafruz Radjabovna,
Toshkent davlat yuridik universiteti

tayanch doktoranti
ORCID: 0009-0005-8761-2767 

e-mail: Pstudy22@gmail.com

Annotatsiya. Maqolada AQSh, Yevropa Ittifoqi va O‘zbekiston misolida sunʼiy intellekt
texnologiyalarini qayta tiklanuvchi energiya manbalariga integratsiya qilishning huquqiy asoslari koʻrib
chiqilgan. Tadqiqot jarayonida  xorijiy olimlar, mutaxassislar va tadqiqotchilarning sunʼiy intellektning
energetika tizimlaridagi oʻrni, ijobiy va salbiy jihatlari hamda ular tomonidan taklif etilgan yechimlarga
bagʻishlangan ishlari tahlil qilingan. Amaldagi xalqaro standartlar, shu jumladan, Yevropa Sunʼiy
intellekt qonuni, NIST tamoyillari va boshqa meʼyoriy hujjatlar taqqoslandi. O‘zbekiston Respublikasining
qayta tiklanuvchi energetika va sunʼiy intellektni tartibga solish sohasidagi normativ-huquqiy hujjatlari
o‘rganilib, mavjud standartlarning qiyosiy tahlili oʻtkazildi. Sunʼiy intellektni energetika sohasiga
integratsiyalash masalalari boʻyicha Scopus tomonidan indekslangan xalqaro ilmiy maʼlumotlar
bazalari va retsenziyalanadigan jurnallardan olingan materiallardan foydalanilgan. Huquqiy rejimlar
taqqoslandi, tartibga solishdagi bo‘shliqlar aniqlandi va sohani takomillashtirish boʻyicha tavsiyalar
berildi.

Kalit soʻzlar: qayta tiklanuvchi energiya, sunʼiy intellekt, ekologik barqarorlik, xavfsizlik, 
integratsiya, sun’iy intellekt texnologiyalari

РОЛЬ ИСКУССТВЕННОГО ИНТЕЛЛЕКТА В ИСПОЛЬЗОВАНИИ 
ВОЗОБНОВЛЯЕМЫХ ИСТОЧНИКОВ ЭНЕРГИИ: НА ПРИМЕРЕ 

ЗАКОНОДАТЕЛЬСТВА США, ЕВРОПЕЙСКОГО СОЮЗА 
И РЕСПУБЛИКИ УЗБЕКИСТАН

Садикова Дилафруз Раджабовна,
базовый докторант Ташкентского 

государственного юридического университета

Аннотация. В статье на примере США, Европейского союза и Республики Узбекистан 
рассмотрены правовые основы интеграции технологий искусственного интеллекта 
в возобновляемые источники энергии. В ходе исследования проанализированы труды 
зарубежных учёных, специалистов и исследователей, посвящённые роли искусственного 

интеллекта в энергетических системах, его положительным и отрицательным аспектам, 
а также предлагаемых ими решениям. Сопоставлены действующие международные 
стандарты, включая Закон ЕС об искусственном интеллекте, принципы NIST и другие 
нормативные документы. Изучены нормативно-правовые акты Республики Узбекистан в 
сфере возобновляемой энергетики и регулирования искусственного интеллекта, проведён 
сравнительный анализ существующих стандартов. При подготовке исследования использованы 
материалы международных научных баз данных и рецензируемых журналов, индексируемых 
Scopus, посвящённые вопросам интеграции искусственного интеллекта в энергетический 
сектор. Проведено сравнение правовых режимов, выявлены пробелы в регулировании и 
сформулированы рекомендации по совершенствованию данной сферы.

Ключевые слова: возобновляемая энергия, искусственный интеллект, экологическая 
устойчивость, безопасность, интеграция, технологии искусственного интеллекта

THE ROLE OF ARTIFICIAL INTELLIGENCE IN THE USE OF RENEWABLE ENERGY 
SOURCES: ON THE EXAMPLE OF THE LEGISLATION OF THE USA, THE EUROPEAN 

UNION, AND UZBEKISTAN

Sadikova Dilafruz Radjabovna,
Basic Doctoral student at Tashkent State University of Law

Abstract. The article examines the legal framework for the integration of arti�icial intelligence 
technologies into renewable energy sources using the example of the USA, the European Union, and 
Uzbekistan. In the course of the research, the works of foreign scientists, specialists, and researchers 
devoted to the role of arti�icial intelligence in energy systems, its positive and negative aspects, as well 
as the solutions proposed by them, were analyzed. Current international standards, including the 
European Arti�icial Intelligence Law, NIST principles, and other regulatory documents, were compared. 
The regulatory legal acts of the Republic of Uzbekistan in the �ield of regulation of renewable energy 
and arti�icial intelligence were studied, and a comparative analysis of existing standards was conducted. 
Materials from international scienti�ic databases and peer-reviewed journals indexed by Scopus on the 
integration of arti�icial intelligence into the energy sector were used. Legal regimes were compared, 
regulatory gaps were identi�ied, and recommendations for improving the sphere were given.

Keywords: renewable energy, arti�icial intelligence, environmental sustainability, security, 
integration, arti�icial intelligence technologies

Kirish
Global energetika tizimining barqaror rivojlanishi qayta tiklanuvchi energiya 

manbalarining (keyingi oʻrinlarda QTEM) jadal rivojlanishini talab qilmoqda. Xususan, xalqaro 
qayta tiklanuvchi energiya agentligi IRENAning 2025-yilda bergan hisobotiga koʻra, QTEM 
quvvatlari hajmi dunyo boʻylab oxirgi bir yilda 15,1 foizga oshganligini, yaʼni 2023-yilgi 
14,3 foiz koʻrsatgichga nisbatan oʻsib, qoʻshimcha 585 GW energiya yashil energiya ulushiga 
toʻgʻri kelganligini koʻrsatmoqda (IRENA, 2025). Ayniqsa, QTEM quvvatlari ichida quyosh 
va shamol energiyasi tez surʼatlarda oʻsib bormoqda, 2024-yilda qoʻshilgan barcha yashil 
quvvatlarning 96,6 foizini shu ikki energiya quvvatlari tashkil etgan. 

Ushbu muhim taraqqiyot haqida izoh berar ekan, Birlashgan Millatlar Tashkiloti Bosh 
kotibi Antonio Guterres shunday dedi: “Qayta tiklanadigan energiya qazilma yoqilgʻi davrining 
tugashini yaqinlashtirmoqda. Rekord oʻsish yangi ish oʻrinlarini yaratib, energetika sohasidagi 
joriy xarajatlarni kamaytirib, atmosfera havosini tozalamoqda. Qayta tiklanadigan energiya 

iqtisodiyotni yangilamoqda. Ammo toza energiyaga oʻtish tezroq va adolatliroq boʻlishi kerak, 
toki barcha mamlakatlar arzon, toza qayta tiklanadigan energiyadan toʻliq foydalana olishlari 
mumkin boʻlsin (IRENA, 2025)”.

Energetika sohasidagi global analitik markaz – Emberning prognozlariga koʻra, 2025-
yil COVID-19 pandemiyasidan beri global elektr energiyasi ishlab chiqarishda qazilma 
yoqilgʻidan foydalanishda sezilarli oʻsish kuzatilmaydigan birinchi yil boʻladi. Yaʼni anʼanaviy 
yoqilgʻi manbalaridan koʻra toza va barqaror yoqilgʻi manbalariga boʻlgan talab oshadi.

Ushbu statistik koʻrsatkichlar shuni anglatadiki, QTEM jahon energetika tizimlarida tobora 
sezilarli oʻringa ega boʻlib bormoqda. Shu bilan birga, sunʼiy intellekt (keyingi oʻrinlarda SI) 
texnologiyalarini QTEM tizimlariga kiritish orqali energiya samaradorligini, barqarorlik va 
xavfsizlikni oshirish boʻyicha yangi imkoniyatlar paydo boʻladi. Shu nuqtayi nazardan, QTEM 
va sunʼiy intellekt integratsiyasining nafaqat texnik, balki huquqiy jihatlari oʻrganilishi ham 
ayni vaqtda alohida ahamiyat kasb etmoqda. 

Xususan, sunʼiy intellekt texnologiyalari qayta tiklanadigan energiya tizimlarini 
optimallashtirish, energiya ishlab chiqarishni prognozlash, xavfsizlik monitoringi va 
avtomatlashtirilgan boshqaruv jarayonlarini samarali tashkil etishda muhim rol oʻynaydi. 
Shu bilan birga, sunʼiy intellektning energetika sohasi bilan integratsiyalashuvi yangi huquqiy 
masalalar, jumladan, javobgarlik, maʼlumotlar max�iyligi, kiberxavfsizlik va algoritmik adolat 
borasida kompleks tartibga solish mexanizmlarini hamda huquqiy kafolatlar tizimlarini 
yaratishni nazarda tutadi. Oʻzbekiston Respublikasida QTEM va SI boʻyicha alohida 
sektorlararo yondashuv mavjud boʻlsa-da, SIning aynan energetika tizimlarida qoʻllanishi 
boʻyicha maxsus normativ-huquqiy mexanizm hali toʻliq shakllanmagan. 

Umumiy energetika sohasida qayta tiklanuvchi energiya tizimlari ahamiyatining ortib 
borishi shuni koʻrsatadiki, nafaqat ekologik muammolar, balki texnologik innovatsiyalar ham 
bu sohada transformatsion rol oʻynay boshladi. Ushbu transformatsiya davrida, xususan, 
SI texnologiyalari energiya ishlab chiqarishdan uni isteʼmol qilishgacha boʻlgan jarayonda 
yuzaga keladigan texnik, iqtisodiy va boshqaruv muammolarini hal qilishning strategik 
vositasiga aylandi. SIga asoslangan yechimlar quyosh va shamol energiyasi kabi oʻzgaruvchan 
resurslar uchun ishlab chiqarish baholarining aniqligini oshirish, tarmoqlarni aqlli 
boshqarishni taʼminlash, mikrotarmoqlarni optimallashtirish va energiya samaradorligini 
oshirish kabi sohalarda tobora keng tarqalmoqda. Bu energetika tizimlarini raqamlashtirishni 
tezlashtiradi. SI uchun investitsiyalar nafaqat texnologik taraqqiyot, balki kam uglerodli 
energiyaga oʻtishni tezlashtiradigan koʻp oʻlchovli mexanizm sifatida ham qaraladi. 
Maʼlumotlarni tahlil qilish va mashina oʻrganish(Machine Learning) kabi texnologiyalar orqali 
SI nafaqat qisqa muddatli talab va taklif muvozanatini optimallashtiradi, balki uzoq muddatli 
energiya siyosatini shakllantirishga ham hissa qoʻshadi. Ayniqsa, rivojlanayotgan mamlakatlar 
uchun teng shartlarda global texnologik yashil integratsiyaning teng huquqli ishtirokchisiga 
aylanish imkoniyatini beradi (Ember, 2025).

Hozirgi kunda bu dolzarb masala boʻlib, tabiiy toza energiya ishlab chiqarish va uni 
zamonaviy texnologiyalar evolyutsiyasi boʻlgan SI bilan integratsiya qilish orqali butun 
dunyo duch kelayotgan ekologik muammolarning oqibatlarini yumshatish, shu orqali 
energiya tizimidagi yoʻqotishlarning oldini olish va tizimda yashil energiya miqdorini 
oshirishga qaratilgan saʼy-harakatdir. Bu borada dunyoning koʻplab olimlari, soha vakillari va 
tadqiqotchilar ilmiy izlanishlar olib bormoqdalar. 

Xususan, Saudiya Arabistoni Qirol Abdulaziz universiteti tadqiqotchilari: Roba Alsaigh, 
Rashid Mexmood va Iyad Katib tomonidan olib borilgan tadqiqotlar natijasida SIning 

energetika tizimiga integratsiyalashuvidan yuzaga keladigan holatlar, model nazorati 
va potensial xav�lar 15 ta parametr orqali oʻrganilgan (Xue et al., 2023). Tadqiqotchilar 
tomonidan energetika sohasida sunʼiy intellektni boshqarish sohasiga oid Scopus maʼlumotlar 
bazasidagi 150 dan ortiq ilmiy maqolalar tahlil qilindi. Ushbu tadqiqot natijalari shuni 
koʻrsatadiki, energetika tizimlarida SI bilan bogʻliq texnik nosozliklar, maʼlumot manbalarini 
boshqarish, saqlash, uzatish, va yetkazib berish bilan bogʻliq murakkab tuzilmalarning 
mavjudligi, ularni hal qilish uchun nafaqat texnik va axborot, balki huquqiy asoslarni yaratish 
va ularning ishlash mexanizmlarini oʻrnatish zarurligini koʻrsatadi.

Doktor Tomas Le Goff – Ecole Polytechnique de Paris universitetining huquq va 
texnologiyalar kafedrasi dotsenti boʻlib, u yerda raqamli texnologiyalar, maʼlumotlar, 
kiberxavfsizlik va SIni tartibga solish boʻyicha ilmiy izlanishlar olib boradi. Uning tadqiqotlari 
asosan SI va barqaror rivojlanish oʻrtasidagi huquqiy va davlat siyosati nuqtayi nazaridan 
bogʻliqlikka qaratilgan. U oʻzining doktorlik dissertatsiyasini(PhD) energetika sohasida 
SIni tartibga solish boʻyicha yozgan, jumladan, SI  toʻgʻrisidagi qonunni chuqur tahlil qilish 
va qonunchilikka ekologik barqarorlikni SIni tartibga solishni kiritish borasidagi birinchi 
takli�larni kiritib, SIning huquqiy maqomi va energetika sohasiga integratsiyalashuvini 
oʻrgangan.

Tomas Le Goff oʻzining “Sunʼiy intellekt yordamida energetika sohasini barqaror 
rivojlantirish: tartibga solish va boshqarish muammolari (Alsaigh & Mehmood, et.al., 
2023)” tadqiqotida  kiberxavfsizlik, shaxsiy daxlsizlik, max�iylik va boshqa tartibga solish 
masalalarini, masalan, Yevropa Ittifoqining SI toʻgʻrisidagi qonuniga rioya qilish bilan bogʻliq 
huquqiy muammolarni oʻrgangan. Ushbu xav�larni tushunish energiya kompaniyalarida 
SIdan masʼuliyat bilan foydalanishning kalitidir. Uning �ikricha, energetika kompaniyalari 
barqaror SI innovatsiyalarini joriy etish uchun eng yaxshi pozitsiyaga ega, chunki ular 
iqlim oʻzgarishiga qarshi kurashishning oldingi sa�larida, sanoatda ekologik muammolar 
bilan tanish va oʻz tizimlarini quvvatlantirish uchun kam uglerodli energiya manbalaridan 
foydalanishlari mumkin.

Asosiy qism
Markaziy Osiyo mamlakatlari, jumladan, Oʻzbekiston Respublikasi, barqaror rivojla-

nishning strategik elementi sifatida qayta tiklanuvchi energiya manbalarini rivojlantirmoqda. 
Soʻnggi yillarda Oʻzbekistonning huquqiy tizimida QTEMni keng joriy etish bilan bir qatorda, 
energetika resurslarini boshqarishda SI texnologiyalarini qoʻllash imkonini beruvchi 
modernizatsiya qilingan huquqiy infratuzilma yaratilmoqda. Ushbu jarayonning asosiy 
meʼyoriy-huquqiy bazasi Oʻzbekiston Respublikasining 2019-yildagi “Qayta tiklanuvchi 
energiya manbalaridan foydalanish toʻgʻrisida”gi Qonuni boʻlib, unda energiya ishlab chiqarish 
va taqsimlashni raqamlashtirish, avtomatlashtirish va elektron monitoringini amalga oshirish 
vazifalari belgilangan. Qonunda SI modellarini energetika infratuzilmasi doirasida amalga 
oshirish uchun huquqiy yoʻl ochadi.

Oʻzbekiston Respublikasi Prezidentining 2022-yil 28-yanvardagi “2022–2026-yillarga 
moʻljallangan Yangi Oʻzbekistonning taraqqiyot strategiyasi toʻgʻrisida”gi PF–60-son 
Farmonida, 3-ustuvor yoʻnalish – “Milliy iqtisodiyotni jadal rivojlantirish va yuqori oʻsish 
surʼatlarini taʼminlash” doirasida energetika tizimini modernizatsiya qilish, energiya 
samaradorligini oshirish, QTEM loyihalarini keng joriy etish, 2026-yilgacha elektr ishlab 
chiqarishdagi QTEM ulushini keskin oshirish vazifasi belgilangan. Shu bilan birga, raqamli 
texnologiyalar, xususan, SIni iqtisodiyot tarmoqlariga joriy etish, energetika sohasini 
raqamlashtirish, ishonchli monitoring yuritish, isteʼmolni prognozlash va “aqlli energetika” 

infratuzilmasini barpo etish maqsad qilib qoʻyilgan. SI texnologiyalaridan foydalangan 
holda energiya tizimida samaradorlikni oshirish, yoʻqotishlarni kamaytirish va boshqaruv 
jarayonlarini avtomatlashtirish strategiyaning muhim texnologik yoʻnalishi sifatida qayd 
etiladi.

Oʻzbekiston Respublikasi Prezidentining 2023-yil 16-fevraldagi “Qayta tiklanuvchi 
energiya manbalarini va energiya tejovchi texnologiyalarni joriy etishni jadallashtirish chora-
tadbirlari toʻgʻrisida”gi PQ–57-son qarori yurtimizda QTEMni keng joriy etish va energiya 
tejamkor texnologiyalarni targʻib qilishni maqsad qiladi: u 4300 MVt quvvatli yangi qayta 
tiklanuvchi energiya loyihalarini (quyosh, shamol, kichik GES) yaratishni belgilaydi, davlat 
va investorlar uchun ragʻbatlantirish mexanizmlarini; kichik quvvatli quyosh panellari 
va energiya tejovchi uskunalarni ijtimoiy soha obyektlarida joriy etishni rejalashtiradi, 
shuningdek, ularni soliq va moliyaviy imtiyozlar bilan taʼminlash tartibini nazarda tutadi.

Bundan tashqari, Oʻzbekiston Respublikasining “Elektr energetikasi toʻgʻrisida”gi 
OʻRQ–939-son Qonunida texnologiyalarni amalda qoʻllash boʻyicha aniqroq meʼyoriy 
talablar belgilangan. Ushbu hujjat energetika tizimida raqobatbardosh bozorni yaratish, 
avtomatlashtirilgan maʼlumotlarni yigʻish va real vaqt rejimida monitoring qilish, energiya 
isteʼmolini prognoz qilishni joriy etishni nazarda tutadi, shuningdek, yangi tartibga soluvchi 
organlar va “markaziy xaridor” modelini yaratishni tartibga soladi. Shuningdek, ushbu 
qonun bilan isteʼmolchilar manfaatlarini himoya qilish maqsadida tari�larning shaffo�ligini va 
tari�larning haddan tashqari oshirilishini cheklash mexanizmlari belgilanmoqda. 

Oʻzbekiston Respublikasi Prezidentining 2023-yildagi “Oʻzbekiston – 2030” 
strategiyasi toʻgʻrisida”gi PF–158-sonli Farmonida mamlakatda QTEM sohasi va texnologik 
modernizatsiya masalalariga ustuvor ahamiyat berilgan. Farmonga koʻra, mamlakatda 
qayta tiklanuvchi energiya manbalari quvvatlarini 25 000 megavattga yetkazish va ularning 
umumiy energiya isteʼmolidagi ulushini 40 foizga yetkazish rejalashtirilgan. Strategiya 
“yashil iqtisodiyot”ga oʻtishni jadallashtirish, energetika bozorida “yashil serti�ikat” tizimini 
joriy etish, ekologik markirovkalash va ekologik barqarorlikni baholash mexanizmlarini 
kuchaytirishni nazarda tutadi. Shuningdek, farmonda davlat xizmatlarini raqamli 
transformatsiya qilish, innovatsion boshqaruv va modernizatsiya qilish, sunʼiy intellekt 
texnologiyalarini qoʻllash uchun institutsional asos yaratish boʻyicha vazifalar belgilangan. 
Yaʼni, strategiya energetika sohasida “yashil” oʻsishni va iqtisodiyotda esa raqamli-
innovatsion yondashuvlarni jadallashtirishga qaratilgan.

“Raqamli Oʻzbekiston–2030” strategiyasida belgilangan maqsad va vazifalarga erishishni 
taʼminlash maqsadida Oʻzbekiston Respublikasi Prezidentining 2024-yil 14-oktabrdagi 
PQ–358-sonli qarori bilan “Sunʼiy intellekt texnologiyalarini 2030-yilga qadar rivojlantirish 
strategiyasi” tasdiqlandi. Ushbu strategiya mamlakatning texnologik rivojlanishini yangi 
bosqichga koʻtarishga qaratilgan boʻlib, iqtisodiy, huquqiy hamda ilmiy infratuzilmalarni 
birlashtirgan holda ushbu yoʻnalishda kompleks yondashuvni nazarda tutadi.

Strategiyada 2030-yilga kelib SI asosida yaratiladigan dasturiy mahsulotlar hamda 
xizmatlar bozorini 1,5 milliard dollargacha kengaytirish, davlat xizmatlarining kamida 
10 foizini SI asosida avtomatlashtirish belgilangan boʻlib, bu davlat boshqaruvida samara-
dorlik, tezkorlik va inson omilidan kelib chiqadigan xatoliklarni kamaytirishga xizmat qiladi. 
Ushbu yondashuv davlat sektorida raqamli transformatsiyaning chuqurlashuviga huquqiy 
asos yaratib, raqamli maʼmuriy protseduralarni toʻliq qayta koʻrib chiqishni talab etadi.

Strategiyaning muhim yoʻnalishlaridan biri huquqiy asos va tartibga solish tartib-
taomillarini yaratishdir. Unda SIni tartibga soluvchi, xususan, ushbu algoritmlarning 

javobgarlik, shaffo�lik, maʼlumotlarga egalik qilish va maʼlumotlarni qayta ishlash bilan 
bogʻliq munosabatlarini aniq belgilashga qaratilgan maxsus qonunlar, standartlar va axloqiy 
meʼyorlarni shakllantirish zarurligi alohida koʻrsatilgan. Huquqiy yondashuvni kuchaytirish 
maʼlumotlarni qayta ishlash xavfsizligi, shaxsiy maʼlumotlarni himoya qilish va SI yordamida 
qabul qilinadigan qarorlarning inson huquqlariga taʼsirini nazorat qilish kabi global 
standartlarga moslashishni taʼminlaydi. Bu, oʻz navbatida, xalqaro hamkorlik, transchegaraviy 
axborot almashinuvi va xorijiy investitsiyalarni jalb qilishda muhim omil hisoblanadi.

Texnik infratuzilma strategiyasida “Big Data – katta maʼlumotlar” tizimini yaratish, 
yuqori quvvatli hisoblash markazlarini tashkil etish, ilmiy laboratoriyalar sonini oshirish 
koʻzda tutilgan. Ushbu maʼlumotlar infratuzilmasini shakllantirish SI modellarini oʻqitish 
va sinovdan oʻtkazish uchun zarur boʻlgan keng koʻlamli maʼlumotlar toʻplamlarini yaratadi. 
Mazkur maʼlumotlar max�iylik, kirish cheklovlari va ruxsatnomalar bilan bogʻliq qatʼiy 
huquqiy meʼyorlarga tayanadi. Axborot xavfsizligi talablarini kuchaytirish davlat maʼlumotlar 
bazalariga ruxsatsiz kirish yoki ularni manipulyatsiya qilish xav�ini kamaytiradi. Shu bilan 
birga, hisoblash klasterlarini yaratish ilmiy tadqiqotlar, modellarni sinovdan oʻtkazish va 
davlat xizmatlarida real vaqt rejimida tahlil qilish imkoniyatlarini kengaytiradi.

Umuman olganda, qayta tiklanadigan energiya sohasida va umuman energetika sektorida 
sunʼiy intellektdan foydalanish energiya tizimining samaradorligi, boshqaruvchanligi va 
barqarorligini oshirishi mumkin. Biroq mamlakatimizda ushbu integratsiyaning huquqiy, 
texnik va institutsional asoslari endigina rivojlanmoqda va xorijda, xususan, Yevropa 
Ittifoqida ushbu soha uzoq yillardan beri rivojlanib kelmoqda, buning uchun yetarlicha 
huquqiy baza yaratilgan. Quyida  tadqiqot natijasida olingan maʼlumotlarga asoslanib, 
Oʻzbekistonning qayta tiklanadigan energiya sektorida sunʼiy intellektning rolini tahlil qilish 
va tartibga solish boʻyicha tavsiyalar bermoqchimiz.

Maqolada huquqiy-dogmatik tahlil, qiyosiy-huquqiy tahlil usullaridan foydalanilgan. 
Tadqiqotda Oʻzbekiston Respublikasining  ushbu sohadagi qonunchiligi oʻrganilib, mavjud 
xalqaro standartlar, Yevropa Ittifoqining SI akti, NIST (National Institute of standarts and 
Technology – Milliy Standartlar va Texnologiya Instituti) SI standartlari va BMTning Barqaror 
energiya tamoyillari bilan qiyosiy tahlil qilingan. Shuningdek, sunʼiy intellektning energetika 
sohasiga integratsiyasi boʻyicha xalqaro ilmiy maʼlumotlar bazalaridagi ilmiy nashrlar va 
ularda indekslangan nufuzli ilmiy jurnallarning qiyosiy tahlilidan foydalanildi. Huquqiy 
rejimlarni taqqoslash, meʼyoriy-huquqiy boʻshliqlarni aniqlash va energetika sohasida sunʼiy 
intellektni joriy etish samaradorligi toʻgʻrisidagi maʼlumotlarni tizimlashtirish usullaridan 
foydalanilgan.

Qayta tiklanuvchi energiya manbalari sohasida energetika infratuzilmasi rivojlangan 
mamlakatlarda sunʼiy intellektning sohaga integratsiyalashuv jarayoniga nazar tashlaydigan 
boʻlsak, sunʼiy intellekt qayta tiklanuvchi energiya manbalarini optimallashtirish va 
prognozlashning asosiy vositasiga aylanganligini koʻrishimiz mumkin. Tehron universiteti 
tadqiqotchilari tomonidan Elsevier nashriyotining 2024-yilda “Renewable and Sustainable 
Energy Reviews” (“Qayta tiklanuvchi va barqaror energiya”) jurnalida chop etilgan 
tadqiqotida 180 dan ortiq holatlar oʻrganilgan boʻlib, ularning tahlil natijalariga koʻra, 
mashinali oʻrganish (Machine learning)dan foydalanish quyosh va shamol energiyasi ishlab 
chiqarish prognozlarini anʼanaviy modellarga nisbatan oʻrtacha 15–25 foizga yaxshilagan 
(Le Goff, 2025). Bu energetika tizimlarining rentabelligi va barqarorligiga bevosita taʼsir 
qiladi. Tadqiqotda sohaning texnik, iqtisodiy va huquqiy jihatlari mamlakatlar energetika 
sektori doirasida oʻrganilib, umumiy xulosaga kelingan.

MDPI nashriyotining 2024-yilda “Barqaror energetika” boʻlimining II maxsus jildida 
chop etilgan meta-sharhlar sunʼiy intellektga asoslangan quyosh radiatsiyasini bashorat 
qilish boʻyicha 280 ta nashrni tizimlashtiradi (Shoaei et al., 2024). Ushbu sharhda 
mualli�lar rivojlanishning uchta yetakchi yoʻnalishini ajratib koʻrsatadilar: birinchidan, 
neyron tarmoqlari va statistikaga asoslangan gibrid modellar; ikkinchidan: intellektual 
optimallashtirish (swarm intelligence) va genetika (genetic algorithms) algoritmlari; 
uchinchidan, sunʼiy intellektning raqamli uskunalar(IoT) bilan kombinatsiyasi. Ushbu 
yondashuvlar hozirda Yevropa Ittifoqi, AQSh va Xitoyda qayta tiklanadigan energiya 
manbalarini boshqarish standartiga aylandi. Bundan tashqari, mualli�lar kelajakdagi 
tadqiqotlar uchun muhim tendensiya sifatida Big data va katta hajmdagi ob-havo 
maʼlumotlari, sunʼiy yoʻldosh tasvirlari va sunʼiy intellekt kabi ilgʻor hisoblash vositalarini 
birlashtirish yoʻnalishlarini koʻrsatadilar. Ushbu yondashuvlar energetika sohasida quyosh 
energiyasiga asoslangan tizimlarning barqarorligini oshirish, tarmoq yuklamalarini 
muvozanatlash va energiya taʼminotining iqtisodiy samaradorligini oshirishda sunʼiy intellekt 
integratsiyasining yuqori salohiyatini namoyon qiladi.

AQSh ilmiy doiralarida SIning QTEMga integratsiyasi ilmiy asoslangan yondashuv 
sifatida keng oʻrganilib kelinmoqda, masalan, AQSh Energetika Departamenti qoshidagi 
Lawrence Berkeley nomidagi milliy laboratoriya tadqiqotlari SI yordamida energiya saqlash 
tizimlari va tarqatilgan energiya resurslari optimallashtirilganda elektr tarmoqlaridagi 
yuklama tebranishlari 15–30 foizga kamayishi mumkinligini koʻrsatadi (Chodakowska 
et al., 2024).

AQSh energetika tizimida SIning qoʻllanishi federal darajada strategik ustuvor yoʻnalish 
sifatida belgilangan boʻlib, 2023-yil 30-oktabrda qabul qilingan: “Safe, Secure, and 
Trustworthy Development and Use of Arti�icial Intelligence” Prezident Farmoni (Executive 
Order 14110) AQShda sunʼiy intellektni xavfsiz, masʼuliyatli va bozor barqarorligini 
taʼminlagan holda rivojlantirishga qaratilgan eng muhim strategik-huquqiy hujjatlardan 
biridir (Lawrence Berkeley Laboratory, 2023). Farmonning markaziy yoʻnalishi, sunʼiy 
intellekt tizimlarining milliy xavfsizlik, energetika infratuzilmalari, iqtisodiyot va jamiyat 
uchun potensial xatarlarini aniqlash, baholash va ularni kamaytirish boʻyicha majburiy 
mexanizmlarni joriy etishga qaratilgandir. Hujjat ilgʻor model ishlab chiquvchilaridan 
safety-testlar (red-teaming, sistem risk assessment, cyber-resilience testlari)ni oʻtkazishni 
talab qiladi, federal agentliklarga esa energetika, transport, sogʻliqni saqlash, mudofaa kabi 
strategik tarmoqlarni SIdan xavfsiz foydalanish boʻyicha sektoral standartlar ishlab chiqishni 
yuklaydi. Farmon maʼlumotlar boshqaruvi, algoritmik shaffo�lik, diskriminatsiyaning oldini 
olish, “critical infrastructure” uchun SI-risklarni boshqarish kabi ustuvor yoʻnalishlarni 
belgilaydi. Shu bilan, farmon AQShda SI innovatsiyalari va milliy raqobatbardoshlikni qoʻllab-
quvvatlash bilan birga, ularni qatʼiy xavfsizlik, ishonchlilik va etik mezonlar asosida tartibga 
solishga qaratilgan kompleks davlat siyosatini shakllantiradi.

Aynan shu farmon doirasida NISTga SI modellarini sinovdan oʻtkazish va xavfsizlik 
standartlarini ishlab chiqish boʻyicha vazifa yuklatilgan boʻlib, NIST tomonidan ishlab 
chiqilgan SI Risk Management Framework (SI RMF 1.0) (Presidental Documents, 2023, 
Octomber) qayta tiklanuvchi energiya infratuzilmasida SI modellaridan foydalanishning 
xavfsizlik, ishonchlilik va barqarorlik asoslarini belgilab beradi. Shuni taʼkidlab oʻtishimiz 
kerakki, NISTning oʻzi normativ-huquqiy regulyator emas, ammo uning standartlari AQSh 
federal agentliklari, xususan, energetika, mudofaa, transport va infratuzilma sohalari uchun 
majburiy tavsiya etiladigan texnik standart sifatida qabul qilinadi.

Shunga koʻra, “SI Risk Management Framework” (RMF 1.0)da  SI xav�ini boshqarishda toʻrt 
funksiyali (Govern, Map, Measure, Manage) yondashuvni taklif qiladi. U xavfsizlik, izohlanish, 
adolat, masʼuliyat va max�iylik kabi tamoyillarni hayot siklida inobatga olishni tavsiya qiladi. 
Energetika sohasida ushbu ramka, masalan, smart grid, yuklama prognozi va avariya aniqlash 
uchun ishlatiladigan SI modellarida xavf-monitoring va regulyatorlik standartlarini amalda 
tatbiq etishga imkon beradi. Kelgusida NIST energetika sektori uchun maxsus “use-case 
pro�il” ishlab chiqish niyatida boʻlib, bu SI integratsiyasini barqaror va xavfsiz tarzda amalga 
oshirish uchun huquqiy-texnik bazani mustahkamlashi nazarda tutadi.

AQSh Energetika Departamentining (DOE) 2023-yilgi “AI for Energy” tashabbusi esa 
SI yordamida quyosh radiatsiyasi bashorati, energetik talab prognozi va real vaqt tarmoq 
boshqaruvini kuchaytirish yechimlarini amaliyotga joriy etmoqda[12]. Bu tashabbus 
AQShning energetik kelajagi uchun izlanishlar olib borayotgan olimlar, tadqiqotchilar va 
soha vakillari tomonidan sohani har tomonlama chuqur oʻrganib, sektorlararo mavjud 
muammolarni aniqlab, ularga zamonaviy va xavfsiz yechimlar berishni nazarda tutadi.

Regulation (EU) 2024/1689 (2024) (“Arti�icial Intelligence Act” – Sunʼiy intellekt 
toʻgʻrisidagi qonun – Yevropa Ittifoqi tomonidan qabul qilingan sunʼiy intellektni tartibga 
soluvchi birinchi keng qamrovli huquqiy hujjat boʻlib, uning qabul qilinishi davr talabi 
boʻldi, desak xato boʻlmaydi. Chunki ushbu hujjat SIning Yevropa Ittifoqi energetika tizimiga 
integratsiyalashuvi uchun fundamental huquqiy-meʼyoriy asos yaratdi.

SI qonuni Yevropa Ittifoqiga aʼzo barcha davlatlar uchun qabul qilingan birinchi sunʼiy 
intellekt reglamenti boʻlib, “Regulation (EU) 2024/1689” nomi bilan rasman eʼlon qilingan 
va 2024-yil 12-iyulda Yevropa Ittifoqining rasmiy jurnalida(Of�icial Journal of the Evropean 
Union) nashr etilgan. Qonun rasmiy eʼlon qilingan kundan 20 kun oʻtib kuchga kirdi (kuchga 
kirish bosqichi) va uning moddalarida bosqichma-bosqich amalga oshirish rejasi mavjud: 
ayrim taqiqlangan amaliyotlar eʼlon qilinganidan keyin qisqa muddat ichida amalga oshiriladi 
va uch uillik oʻtish davrida yuqori xav�li tizimlarga qoʻyiladigan talablar amalga oshiriladi. 

Yevropa Ittifoqi tomonidan qabul qilingan ushbu Aktga koʻra, barcha ittifoq aʼzolari 
hududida elektr tarmogʻi, yuklama boshqaruvi, energiya taqsimoti va tarmoq xavfsizligi bilan 
bogʻliq SI tizimlari “yuqori xav�li” kategoriyaga kiritilgan boʻlib, ular uchun qatʼiy talablar: 
maʼlumotlar sifati, modelning izohlanishi, inson nazorati, algoritmik audit, kiberxavfsizlik va 
operatsion barqarorlik shartlari majburiy hisoblanadi (European Union, 2024). 

Yevropa Ittifoqida sunʼiy intellektni tartibga soluvchi Arti�icial Intelligence Act – Sunʼiy 
intellekt toʻgʻrisidagi qonun, (Regulation (EU) 2024/1689) ijrosi koʻp darajali institutsional 
mexanizm asosida amalga oshiriladi. Yevropa Komissiyasi mazkur reglamentning asosiy ijro 
etuvchi va muvo�iqlashtiruvchi organi boʻlib, uning vakolatlari Yevropa Ittifoqi toʻgʻrisidagi 
shartnomaning 17-moddasi (TEU) (European Data Protection Supervisor – Maʼlumotlarni 
himoya qilish boʻyicha Yevropa nazoratchisi, 2025) hamda Yevropa Ittifoqining faoliyat 
koʻrsatishi toʻgʻrisidagi shartnomaning 291-moddasi (TFEU, 2016) bilan tartibga solinadi. 
“Sunʼiy intellekt toʻgʻrisida”gi Qonun doirasida Komissiya ijro hujjatlarini qabul qilish, 
tekshiruvlar oʻtkazish va aʼzo davlatlarning, xususan, umumiy maqsadli sunʼiy intellekt (GPAI) 
va yuqori xav�li sunʼiy intellekt tizimlari boʻyicha faoliyatini muvo�iqlashtirish vakolatiga ega. 
Shu bilan birga, nizomda sunʼiy intellekt qonunchiligini yagona talqin qilish, sunʼiy intellekt 
qonunchiligi uchun tavsiyalar va koʻrsatmalar ishlab chiqishni nazarda tutuvchi Yevropa 
sunʼiy intellekt kengashi (EAIB) tashkil etildi. 

Oʻz navbatida, aʼzo davlatlarda “Sunʼiy intellekt toʻgʻrisida”gi Qonunning toʻgʻridan 
toʻgʻri qoʻllanishi milliy vakolatli organlar va bozor nazorati organlari orqali taʼminlanadi. 

Bu Yevropa Ittifoqi shartnomasining 288-moddasiga muvo�iq qoidalarni toʻgʻridan toʻgʻri 
qoʻllashga asoslangan. Milliy organlar yuqori xav�li SI tizimlarini nazorat qilish, tekshirish va 
javobgarlik choralarini belgilash vakolatiga ega va bu faoliyat Nizomda (EU 2019/1020 – 
Bozor nazorati toʻgʻrisida) ham mustahkamlangan (TFEU, 2016). Shu tariqa, Yevropa 
Komissiyasi, EAIB va milliy organlar oʻrtasidagi institutsional hamkorlikka asoslangan 
sunʼiy intellekt toʻgʻrisidagi qonunni amalga oshirish mexanizmi sunʼiy intellekt sohasidagi 
asosiy huquqlarni himoya qilish va yagona ichki bozor barqarorligini taʼminlashga xizmat 
qiladi.

Bunday yondashuv, oʻz navbatida, energetika infratuzilmasi uchun sunʼiy intellekt 
tizimlarining nafaqat funksional, balki xavfsiz va bashorat qilinadigan boʻlishini taʼminlashga 
xizmat qiladi. Shu bilan birga, hujjatda sunʼiy intellektning umumiy maqsadli modellari 
yordamida ishlab chiqilgan energetik prognozlash, tarmoqlarni optimallashtirish 
yoki avariyalarni aniqlash dasturlarida shaffo�lik va texnik hujjatlashtirish talablari 
kuchaytirilmoqda, bu esa operatorlar tomonidan SI modellarining huquqiy maqomi va 
javobgarligini aniq belgilashga olib keladi. 

Sunʼiy intellekt toʻgʻrisidagi qonunga kiritilgan tartibga soluvchi sinov muhiti (regulyatory 
sandbox) esa QTEM tizimlari (quyosh prognozi, aqlli tarmoq) uchun innovatsion sunʼiy 
intellekt yechimlarini nazorat ostida sinovdan oʻtkazish imkonini beradi, bu esa huquqiy 
xavfsizlik va texnologik taraqqiyot oʻrtasidagi muvozanatni yaratadi. Shundan kelib chiqib 
aytish mumkinki, sunʼiy intellekt energetika sohasida sunʼiy intellektni joriy etishning 
xavfsiz, masʼuliyatli va barqaror modelini taklif qiluvchi yetakchi xalqaro standartga 
aylanmoqda.

Yuqorida aytib oʻtilganidek, sunʼiy intellektni tartibga solish sohasida sunʼiy intellekt 
qonuni energiya infratuzilmasini, xususan, energiya taʼminoti tizimlarini “yuqori xavf” 
tizimlariga kiritadi. Bunday ajratish sunʼiy intellekt modellarining tarmoq xavfsizligi va 
nosozliklarga bardoshliligini, shu jumladan, algoritmik audit, talqin qilish talablari va inson 
nazorati mexanizmlarini qatʼiy nazorat qilishni talab etadi. Sanoat hamjamiyati ushbu 
talablarning amaliy yukini va sunʼiy intellekt tizimlarining energiya resurslariga qoʻshimcha 
yukni, ayniqsa, Maʼlumot markazlari orqali muvozanatlash masalasini koʻtarmoqda va 
meʼyoriy standartlarni aniqlashtirish zarurligini taʼkidlamoqda.

Yuqoridagi maʼlumotlarga asoslanib aytish mumkinki, sunʼiy intellekt texnologiyalarini 
qayta tiklanadigan energiya manbalariga integratsiyalash tizimli yondashuvni talab qiladi. 
Darhaqiqat, qayta tiklanuvchi energiya manbalari sohasida sunʼiy intellektni joriy etish 
bilan bogʻliq huquqiy muammolar mavjud boʻlib, ulardan birinchisi bu sunʼiy intellekt 
maʼlumotlarining huquqiy maqomi hisoblanadi. Xususan, energiya isteʼmoli, ishlab chiqarish 
dinamikasi va tarmoq yuklamalari sunʼiy intellekt modellarining asosiy maʼlumotlarini tashkil 
etadi. Biroq Oʻzbekistonda qonunchilikda energiya maʼlumotlari, “egalik huquqi”, “tijorat 
siri maqomi”, “ulardan uchdan bir qismi, masalan, sunʼiy intellekt xizmatlaridan xususiy 
foydalanuvchilar” holatlari aniq belgilanmagan. 

Asosiy masala, sunʼiy intellekt xatolari uchun javobgarlik masalasi boʻlib, sunʼiy intellekt 
algoritmlarini notoʻgʻri prognoz qilish energiya balansining buzilishiga olib kelishi mumkin. 
Shu bilan birga, amaldagi qonunchilik doirasida Oʻzbekiston qonunchiligida sunʼiy intellekt 
yetkazib beruvchisi, energiya operatori va davlat buyurtmachisi oʻrtasidagi javobgarlik 
chegaralari aniq belgilanmagan.

Energiya xavfsizligi va kiberxavfsizlikka kelsak, sunʼiy intellekt tizimlari IoT qurilmalari 
orqali ishlaydi. Kiberxavfsizlik boʻyicha maxsus normalar,  masalan, “Elektron hukumat 

toʻgʻrisida”gi Qonun mavjud boʻlsa-da, energiya tizimining sunʼiy intellektga asoslangan 
komponentlariga maxsus talablar hali ishlab chiqilmagan.

Xalqaro tajriba bilan taqqoslaganda, Yevropa Ittifoqining SI qonuni hujjatlarida energetika 
“yuqori xav�li soha” deb belgilangan, AQSh Energiya Departamenti esa sunʼiy intellektni 
energiya balansida majburiy prognozlash vositasi sifatida qoʻllaydi. Oʻzbekistonda hali bunday 
sektorlararo maxsus sunʼiy intellekt standartlari mavjud emas.

Oʻzbekistonda normativ-huquqiy hujjatlar Lex.uz platformasi orqali eʼlon qilinadi va 
ularning amal qilishi, odatda, “Normativ-huquqiy hujjatlar toʻgʻrisida”gi Qonun asosida 
belgilanadi. SI Akti esa reglament sifatida Yevropa Komissiyasi, European Arti�icial 
Intelligence Board va milliy vakolatli organlar tomonidan bevosita ijro etiladi, bu esa sunʼiy 
intellektni tartibga solishda markazlashgan va bir vaqtning oʻzida desentralizatsiyalashgan 
institutsional modelni yuzaga keltiradi. Ilmiy nuqtayi nazardan, mazkur model Oʻzbekiston 
uchun istiqbolda sunʼiy intellektni tartibga soluvchi maxsus qonun ishlab chiqishda, xususan, 
markaziy muvo�iqlashtiruvchi organ va sohaviy nazorat mexanizmlarini joriy etishda muhim 
qiyosiy-huquqiy manba boʻlib xizmat qilishi mumkin.

Xulosa
Oʻzbekiston qonunchiligida sunʼiy intellektga asoslangan qayta tiklanadigan energiya 

manbalarini rivojlantirish uchun keng meʼyoriy-huquqiy asoslar, shuningdek, raqamlashtirish, 
avtomatlashtirish va aqlli texnologiyalarni joriy etish talablari mavjud. Bundan tashqari, 
davlat siyosati sunʼiy intellekt texnologiyalarini rivojlantirish va raqamlashtirishni qoʻllab-
quvvatlaydi. Energiya samaradorligi toʻgʻrisidagi yangi qonun loyihasi energiya auditi, 
monitoringi, tahlili jarayonlariga sunʼiy intellektni jalb qilishni nazarda tutadi, bu esa oʻz 
navbatida, qayta tiklanadigan energiya manbalaridan foydalanishni ragʻbatlantirish uchun 
asos yaratdi.

Albatta, sunʼiy intellektning energetika sohasiga integratsiyalashuvining ijobiy va salbiy 
jihatlari mavjud boʻlib, ushbu xavf-xatarlar xorijiy davlatlarda qabul qilingan qonun va 
qonunosti hujjatlari, xavfsizlik boʻyicha yoʻriqnomalar, huquqiy himoya mexanizmlari, 
javobgarlik va huquqlarni himoya qilish masalalari asosida hal etiladi. 

Shunga oʻxshash talablar Oʻzbekiston uchun milliy standartlarga kiritilishi kerak, chunki 
energetika davlatimizning iqtisodiy va ijtimoiy hayotida muhim infratuzilma hisoblanadi. 
Energetika vazirligi va Raqamli texnologiyalar vazirligiga sunʼiy intellekt modellari auditini 
oʻtkazish, texnologik xav�larni sugʻurtalash va algoritmlarni roʻyxatdan oʻtkazishni tavsiya 
etamiz.

Mamlakatning quyosh va shamol energiyasi salohiyatini hisobga olgan holda, sunʼiy 
intellektni milliy energetika tizimiga integratsiya qilish imkoniyatlarini yuqori deb 
hisoblaymiz. Sunʼiy intellektni maqsadli qoʻllash qayta tiklanadigan energiya manbalarining 
iqtisodiy samaradorligi va ishonchliligini sezilarli darajada oshirishga imkon beradi, bu 
esa ishlab chiqarishni prognozlashdan tortib, tarmoqlarni boshqarish va bashoratli texnik 
xizmat koʻrsatishgacha boʻlgan sohalarning oshishiga olib  keladi.  Oʻzbekistonda qayta 
tiklanadigan energetikani rivojlantirish uchun fundamental huquqiy baza mavjud va sunʼiy 
intellekt boʻyicha milliy siyosat ishlab chiqilmoqda. Sunʼiy intellektning energetika sohasiga 
xavfsiz, keng koʻlamli integratsiyasi sanoat standartlari, masʼuliyat va kiberxavfsizlik 
qoidalari, shuningdek, kadrlar tayyorlashni talab qiladi. Qayta tiklanadigan energiya 
manbalarini rivojlantirish aqlli texnologiyalarni joriy etishni talab qiladi. Energetika sohasida 
sunʼiy intellektni tartibga solishning huquqiy asoslarini yaratish nafaqat infratuzilmaning 
ishonchliligini, balki Oʻzbekiston iqlimining samaradorligini ham taʼminlaydi.

Maʼlumotlarning qiyosiy tahlilidan olingan natijalarimiz shuni koʻrsatadiki, rivojlangan 
mamlakatlar texnologik yetuklik va qatʼiy tartibga solishning uygʻunligi tufayli sezilarli 
yutuqlarga erishdilar. Oʻzbekistonda qayta tiklanadigan energiya manbalari va sunʼiy 
intellektni rivojlantirish uchun fundamental huquqiy baza mavjud boʻlib, uni yanada 
rivojlantirish uchun quyidagi takli�larni beramiz:

1. Qayta tiklanadigan energiya manbalariga sunʼiy intellektni integratsiyalash borasidagi, 
barcha soha ishtirokchilari uchun huquq va majburiyatlar aniq koʻrsatilgan nizom ishlab 
chiqish va qabul qilish.

2. Qayta tiklanadigan energiya manbalaridan hosil boʻladigan energiyani  ishlab chiqarish, 
saqlash, uzatish va yetkazib berish jarayonida ishtirok etuvchi sunʼiy intellekt modellarini 
majburiy serti�ikatlashni joriy etish.

3. Kiberxavfsizlik va texnologik xav�larni sugʻurtalash qoidalarini belgilash.
Raqamli boshqaruv va energiya xavfsizligi tamoyillarini birlashtirgan meʼyoriy-huquqiy 

bazani ishlab chiqish mamlakat uchun barqaror va texnologik jihatdan mustaqil kelajak sari 
muhim qadam boʻladi.

